

پیپلزور کس پروگرام کی آئینی حیثیت
ہم سب دستور کے تحت یہاں آئے ہیں ملک میں نظام حکومت دستور کے تحت وجود میں آیا ہے اور دستور ہی کی بنیاد پر یہ نظام چل سکتا ہے۔ ہم نے اور حکومت کے ذمہ دار افراد نے دستور کے مطابق کام کرنے کا حلف لیا ہے۔ اس لیے اہم مسئلہ دستور، اور دستور نے اس ملک کے لیے جو نظام بنایا ہے اس کے تحفظ کا ہے جبکہ یہ پیپلز ور کسی پروگرام دستور کے اس نظام کی خلاف ورزی کر رہا ہے اسے درہم برہم کر رہا ہے جس کے بڑے خطرناک قانونی اور سیاسی نتائج ہوں گے۔ لاہور ہائی کورٹ میں جو پٹیشن داخل کی گئی تھی اور جس کا فیصلہ مختصراً اخبارات میں آیا ہے، وزیر داخلہ نے ابتداء ہی میں اس کی دہائی دینے کی کوشش کی ہے لیکن اخبارات کی اطلاع کے مطابق وہاں بنیادی مسئلہ یہ تھا کہ جس شخص نے یہ پٹیشن داخل کی ہے وہ شاکی ہے یا نہیں۔ اس قسم کے فنی موضوعات پر جو چیزیں طے ہوں ان کا سہارا لے کر ایک بنیادی دستوری مسئلے کو مؤخر کرنا مناسب نہیں۔ ہمیں اس کا جائزہ لینا چاہیے اور پوری قوم کو لینا چاہیے کہ جمہوریت کا ہم نام بہت لیتے ہیں لیکن جمہوریت قانون کی حکمرانی کا نام ہے۔ اگر قانون کی حکمرانی نہ ہو اور دستور اور قانون کے اندر جو جس کے اختیارات ہیں وہ اس کا احترام نہ کرے تو پھر محض الیکشن کا انعقاد ہو جانے سے کوئی حکومت جمهوری نہیں بن جاتی۔ بلکہ وہ منتخب جابر ثابت ہوتے ہیں اور تاریخ نے ہمیں بتایا ہے کہ ہٹلر بھی جرمنی میں باقاعدہ الیکشن کے نتیجے میں منتخب ہوا تھا لیکن اس نے تاریخ کی بد ترین آمریت قائم کی۔ اس لیے اصل چیز قانون کی حکمرانی اور دستور کی پاسداری ہے۔
وفاق اور صوبوں کا دائرہ کار میں سب سے پہلے آپ کی توجہ دستور کے آرٹیکل 90 کی طرف مبذول کراؤں گا جو بڑا ہی
بنیادی اصول یہ طے کرتا ہے کہ
پیپلزور کس پروگرام پر تحریک استحقاق پیش کی گئی۔ اامئی ۱۹۸۹ء

"The executive authority of the Federation shall vest in the President and shall be exercised by him either directly or through officers subordinate to him in accordance with the Constitution."
(وفاق کا عاملانہ اختیار صدر کو حاصل ہوگا اور وہ آئین کے مطابق اسے یا تو براہ راست خود یا اپنے ماتحت افسروں کے ذریعے دستور کے بموجب استعمال کرے گا۔) In accordance with the Constitution اس کی اصل روح ہے اور حکومت کا سارا نظام اور اس کی قانونی حیثیت کا انحصار "دستور کے بموجب " پر رہا ہے۔ اس کے بعد میں آپ کی توجہ دستور کی دفعہ ۹۷ کی طرف دلاؤں گا جہاں وفاق کے انتظامی اختیار کی وسعت " کو متعین کیا
گیا ہے اور اس میں واضح کیا گیا ہے کہ ۔
"Subject to the Constitution, the Executive Au- thority of the Federation shall extend to the mat- ters with respect to which Majlis-e-Shoora (Par- liament) has power to make laws, including exer- cise of rights, authority and jurisdiction in and in relation to areas outside Pakistan."
(دستور کے تابع وفاق کا سالانہ اختیار ان امور پر حاوی ہو گا جن کے بارے میں مجلس شوری ( پارلیمنٹ) کو قوانین وضع کرنے کا اختیار ہے جس میں پاکستان میں اور اس سے باہر کے علاقہ جات کے متعلق حقوق ہیں اور اس سے باہر کے علاقہ جات کے اقتدار اور دائرہ اختیار کو بروئے کار لانا شامل ہے۔)
.
دفعہ ۹۸ میں اس کا ذریعہ بتایا گیا ہے۔
"On the recommendation of the Federal Govern- ment, Majlis-e-Shoora (Parliament) may by law, confer functions upon officers or authorities sub- ordinate to the Federal Government."
(وفاقی حکومت کی سفارش پر مجلس شوریٰ (پارلیمنٹ) قانون کے ذریعے وفاقی حکومت کے ماتحت عہدیداروں یا ہیئت ہائے مجاز کو کارہائے منصبی تفویض کر سکے گی۔)

اس کے بعد دفعہ ۱۳۷ ہے جہاں اسی طریقے سے صوبے کی پوزیشن کو متعین کیا گیا ہے اور یہ کہا گیا
ہے کہ
[bookmark: _GoBack]"Subject to the Constitution, the executive author- ity of the Province shall extend to the matters with respect to which the Provincial Assembly has power to make laws:”
( دستور کے تابع، صوبے کا عاملانہ اختیار ان امور پر وسعت پذیر ہو گا جن کے بارے میں صوبائی اسمبلی کو قوانین بنانے کا اختیار ہے۔)
"Provided that, in any matter with respect to which both Majlis-e-Shoora (Parliament) and the Provincial Assembly of a Province have power to make law, the executive authority expressly conferred by the Constitution or by the law made by Majlis-e-Shoora (Parliament) upon the Fed- eral Government or authorities thereof."
اگر شرط یہ ہے کہ کسی ایسے معاملے میں جس کے بارے میں مجلس شوریٰ (پارلیمنٹ) اور کسی صوبے کی صوبائی اسمبلی دونوں کو قوانین بنانے کا اختیار ہوں صوبے کا عاملانہ اختیار اس عالمانہ اختیار سے مشروط اور محدود ہو گا جو دستور یا مجلس شوری کے بنائے ہوئے قانون کے ذریعے وفاقی حکومت یا اس کی ہیئت ہائے مجاز کو بالصراحت تفویض کیا گیا ہو۔ ) یہ شق بہت اہم ہے اس لیے کہ اس میں متوازی لسٹ کے بارے میں یہ بتایا جا رہا ہے کہ شوریٰ کا کوئی قانون بن گیا تو اس کے بعد وہ اختیار کی کس طرح پابندی کرے گی اور اگر کوئی قانون نہیں بنا ہے محض گورنمنٹ کا ایک فیصلہ ہے تو اس کی حیثیت مختلف ہے۔ اس لیے میں آپ
کی توجہ ان الفاظ کی طرف مبذول کرانا چاہتا ہوں۔
۶۹
66
".........by the executive authority expressly conferred by the Constitution or by any law made by Majlis-e-Shoora ..."

( دستور یا مجلس شوری کے بنائے ہوئے قانون یا دستور کے ذریعے بالصراحت
تفویض کیا گیا ہو۔)
اسی طرح انتظامی حکم اور قانون سازی کے ذریعے متوازی لسٹ میں دیے ہوئے معاملات کے بارے میں دستور کی سکیم کے بارے میں ایک نازک نکتے کی طرف بھی توجہ دینے کی ضرورت ہے۔ اس کے بعد دفعہ ۱۴۲ میں صاف کہا گیا ہے
142(a) Majlis-e-Shoora (Parliament) shall have exclusive power to make laws with respect to any matter in the Federal Legislative List; Majlis-e- Shoora (Parliament), and a Provincial Assembly also, shall have the power etc., etc.
(مجلس شوریٰ کو وفاقی قانون سازی کی فہرست میں شامل کسی بھی امر کے بارے میں کانون بنانے کا بلاشرکت غیرے اختیار ہوگا۔ مجلس شوریٰ (پارلیمنٹ) اور کسی صوبائی اسمبلی کو بھی اختیار حاصل ہو گا وغیرہ وغیرہ۔)
.
اس اسکیم سے یہ بات بالکل واضح ہو جاتی ہے کہ وفاق اور صوبوں کا دائرہ کار کیا ہے۔ دو اصول مزید یہ ہیں کہ مالی معاملات میں مسلمہ اصولوں کے مطابق کوئی ٹیکس سازی اور کوئی اخراجات عوام کے نمائندوں کی اجازت کے بغیر نہیں ہو سکتے۔ اسی پر ہمارا دستور مبنی ہے۔ اخراجات پر پارلیمانی کنٹرول جمہوریت کی پچھلی دو سو سال کی تاریخ میں بڑی اہم تبدیلی ہے۔ پارلیمانی کنٹرول منی بل کے ذریعے سے کیا جاتا ہے جو ٹیکس سازی اور اخراجات دونوں کا احاطہ کرتا ہے۔ جس طرح اخراجات کے لیے پارلیمنٹ کی اجازت ضروری ہے۔ اسی طرح ٹیکس سازی کے لیے بھی یہ ضروری ہے ۔ ہمارے دستور کی یہی سلیم ہے۔ اس کے بعد اب قانون سازی کی لسٹ کی طرف آتے ہیں۔ جن معاملات کے متعلق پیپلز پروگرام ہے اور جو اعلانات حکومت کی طرف سے اس کی نوعیت کے بارے میں ہوئے ہیں یہ سارے کے سارے معاملات وہ ہیں جو صوبے کے دائرے میں آتے ہیں، وفاق کے دائرے میں نہیں۔ وفاق کے لیے یہ اختیار کہ وہ صوبائی حکومت اور لوکل گورنمنٹ ان دونوں کو نظر انداز کر کے کوئی نیا ڈھانچہ بنائے، نئی تقرریاں کرے، نئی چیز وجود میں لائے اور ان کے ذریعے سے اس کام کو کرائے، میری رائے میں یہ دستور کے خلاف ہے۔ آئٹم نمبر ۳۷ پارٹ 1 وفاقی لسٹ میں محکمہ
2.

تعمیرات عامہ اور اراضی وغیرہ آتے ہیں۔ وہ صرف ان جائیدادوں سے متعلق ہے جو مرکز کی ملکیت میں ہوں۔ ان کا تعلق وسیع نہیں ہے۔ اصولی نکات کی طرف آنے سے پہلے دفعہ ۱۴۶ کا مطالعہ ضروری ہے جو نہایت اہم شق ہے اور جو نازک تعلق صوبوں اور مرکز کے درمیان ہے اور اس کی جو روح دستور میں ہے اس کی طرف وہ اشارہ کرتی ہے۔
146 (1) "Notwithstanding anything contained in the Constitution, the Federal Government may, with the consent of the Government of a Province, entrust either conditionally or unconditionally to that Government or to its officers, functions in re- lation to any matter to which the Executive Au- thority of the Federation extends."
(دستور میں شامل کسی امر کے باوجود، وفاقی حکومت، کسی صوبے کی حکومت کی رضامندی سے، کسی ایسے معاملے سے متعلق جو وفاق کے حالانہ اختیار کے دائرہ میں آتا ہو کا رہائے منصبی یا تو مشروط یا غیر مشروط طور پر اس حکومت کو یا اس کے عہدے داروں کے سپرد کر سکے گی۔)
یعنی یہاں بھی بنیادی چیز یہ ہے کہ ان معاملات میں بھی جو کہ وفاق کے اختیار میں ہیں صوبوں سے مشاورت، ان کو اعتماد میں لینا اور ان کے تعاون سے کام کرنا شامل ہے۔ نیز دستور کی دفعہ ۳۲ بھی پیش نظر رہنی چاہیے گو وہ لازمی نہیں ہے لیکن بہر حال دستور کی سپرٹ اس سے
ہمارے سامنے آتی ہے اور وہ یہ ہے کہ
32. "The State shall encourage Local Government institutions composed of elected reperesentatives of the areas concerned and in such institutions special representation will be given to peasants, workers and women."
۳۲- ( مملکت متعلقہ علاقوں کے منتخب نمائندوں پر مشتمل بلدیاتی اداروں کی حوصلہ افزائی کرے گی اور ایسے اداروں میں کسانوں، مزدوروں اور عورتوں کو خصوصی
نمائندگی دی جائے گی)

۷۲
اس پوری دفعہ پر غور کرنے سے یہ بات واضح ہو جاتی ہے کہ کچھ معاملات ایسے ہیں جو وفاق براہ راست کرنے کا مجاز ہے، کچھ ایسے ہیں کہ جن کو صوبہ ہی کر سکتا ہے، کچھ ایسے ہیں جن کے کرنے کے لئے صوبے ہی نہیں بلکہ مقامی اداروں کو شریک کیا جانا چاہئیے اور ان کے ذریعے انہیں انجام دینا چاہیئے۔ اس سکیم کے تحت آج تک حکومت چلی ہے۔
دستور کے لیے چیلنج
مصیبت یہ ہے کہ ہماری موجودہ حکومت کی پہلے دن سے دلیسی اس بات میں رہی ہے کہ کسی طریقے سے وہ زیادہ سے زیادہ اختیارات پر قبضہ کرے۔ جو اختیار دستور نے اور جتنا مینڈیٹ عوام نے دیا ہے ان حدود میں رہ کر کام نہ کیا جائے بلکہ کسی نہ کسی طرح اس سے باہر نکلا جائے اور زیادہ سے زیادہ اختیارات حاصل کئے جائیں۔ آخر ہندوستان میں ایسا ہوا ہے کہ مرکز میں کوئی اور حکومت ہے اور صوبوں میں دوسری حکومت۔ جرمنی میں تو یہ معمول ہے، کم از کم دوسری جنگ کے بعد کوئی ایک موقع بھی ایسا نہیں آیا کو جب ریاستوں اور وفاق کی حکومتیں ایک ہی رہی ہوں۔ امریکہ میں یہی صورت ہے۔ تو جہاں بھی وفاق ہے وہاں یہ صورت پیدا ہوتی ہے لیکن بد قسمتی سے ہماری حکومت، دستور میں مرکز اور صوبوں کے درمیان جو ڈھانچہ بنایا گیا ہے اس کا احترام کرنے کے لئے تیار نہیں ہے۔ یہ پیپلز پروگرام در اصل اس کے خلاف ایک چیلنج ہے، اس کے ذریعے آپ صوبائی خود مختاری کو مجروح کر رہے ہیں، صوبائی حکومت کے خلاف ایک آلہ اپنے ہاتھوں میں لانے کی کوشش کر رہے ہیں۔ یہ چیز دستور اور صوبائی خود مختاری کے منافی ہے اور چونکہ یہ ایوان وفاق کا نمائندہ ہے، اس کا مقصد وجود ہی یہ ہے کہ یہ مرکز اور صوبوں کے نازک تعلق کا تحفظ کرے، جبکہ یہ پبلک پروگرام اس تعلق اور اس تقسیم کو تباہ کر رہا ہے جو دستور نے قائم کی ہے۔ اس بنا پر میرے خیال میں یہ دستور کے لئے چیلنج ہے۔ دستور میں جو صوبائی خود مختاری متعین کی گئی ہے، اس کو ڈسٹرب کرنے کا ایک ذریعہ ہے۔ اس لئے اس ایوان کے لئے ضروری ہے کہ وہ اس کا
نوٹس لے۔
امتیازی سلوک
دوسری بات یہ ہے کہ یہ دستور اس اصول پر مبنی ہے کہ تمام شہریوں کے درمیان مساوات برتی جائے گی۔ یہ جمہوریت کا بڑا بنیادی اصول ہے۔ جمہوریت میں ایک سے زیادہ

نمائندے ہوتے ہیں۔ ایک سے زیادہ پارٹیاں ہوتی ہیں۔ پورے نظام کو پارٹی کی بنیاد پر چلایاجاتا ہے۔ لیکن ساتھ ہی یہ اصول ہے کہ جب کسی حلقے سے ایک فرد منتخب ہو گیا خواہ اس کا تعلق کسی بھی پارٹی سے ہو اب وہ اس پورے حلقے کا نمائندہ ہے۔ وہ محض ان افراد کا نمائندہ نہیں ہے، جنہوں نے اس کو ووٹ دیا اور وہ محض اس پارٹی کا نمائندہ بھی نہیں ہے جس نے اس کو کھڑا کیا ہے۔ پارلیمانی جمہوریت میں منتخب ممبر کی ایک ذمہ داری ان کی پارٹی کے لئے ہے لیکن دوسری
ذمہ داری ان رائے دہندگان کے لئے، جو ضروری نہیں کہ ان کی پارٹی کے آدمی ہوں۔ مثال کے طور پر سندھ کے جس حلقہ انتخاب سے میں منتخب ہوا ہوں، وہاں وہ افراد جن کا تعلق میری جماعت سے ہے یا جن کا تعلق میری جماعت سے نہیں ہے ان سب کے مسائل میرے مسائل ہیں۔ میں اس صوبے کی نمائندگی کر رہا ہوں ۔ اسی طرح ایک ایم این اے جس حلقے سے منتخب ہوا ہے وہ اس حلقے کی پوری آبادی کی نمائندگی کر رہا ہے۔ ان کی شکایات، ان کے مسائل اور ان کے معاطات نبٹانا یہ اس کی ذمہ داری ہے۔ یہ جمہوریت کی روح اور اس کے آداب ہیں اور اسی لئے یہ بات ضروری ہے کہ پارٹیوں میں سیاسی اختلافات اپنی جگہ، لیکن جب نظام حکومت چلانے کا معاملہ آئے تو سب کے ساتھ مساوی رویہ اختیار کیا جائے۔
چنانچہ جمہوریت میں ایک بنیادی اصول یہ ہے کہ ہر وہ چیز جو ایسا امتیاز کرتی ہو جو قانونی دائرے کے خلاف ہو، وہ لوگوں کے استحقاق کو مجروح کرنے کے مترادف ہو گی اور میرے رائے میں کسی حکومت کو یہ حق نہیں ہے کہ وہ ملک کی دستوری ترتیب کو نظر انداز کردے، وہ تمام کام جو صوبائی حکومت کی ذمہ داری ہے اسے مرکز اپنا لے، جو کام مقامی اداروں کے کرنے کا ہے اس کے لئے کوئی متبادل سیاسی ادارہ بنائے اور اسے استعمال کرے اور جو کام تنظیموں، اداروں یا منتخب نمائندوں کو کرنا چاہیے وہ انہیں سر انجام دے۔
وہ ملزمین جو حکومت کی ملازمت میں ہیں غیر جانبدار ہیں اور انتظامی مشینری کا حصہ ہیں۔ ان کے ذریعے سے دراصل عوامی رقوم استعمال کی جاتی ہیں۔ لیکن یہاں ایک بالکل نئی چیز کی گئی ہے اور وہ یہ ہے کہ اس پورے نظام کو نظر انداز کر کے پارٹی کے کارکن ایک نیا ڈھانچہ بنارہے ہیں۔ پیپلز پارٹی کے دفاتر کو پبلک پروگرام کے دفاتر میں بدلا گیا ہے۔ اس کے جو عہد یدار تھے ان کو اس کے ڈائریکٹرز اور آفیسر ز بنایا گیا ہے اور ان لوگوں کو پیسہ دیا جارہا ہے کہ اس کے ذریعے سے وہ یہ کام انجام دیں اور جہاں ان کو صوبائی حکومت نے یہ مراحات نہیں دی ہیں وہاں یہ پیسہ پھیرو کاری خرید نے اور غیر ترقیاتی کاموں کے لئے استعمال کیا جا رہا ہے، یہ سراسر سیاسی بدیانتی ہے

یہ مساوات کے اس اصول کی جس پر ہمارا دستور مبنی ہے، صریحاً خلاف ورزی ہے۔ جونیجو صاحب کی سابقہ حکومت بھی اپنا پانچ نکاتی پروگرام لائی۔ ہم اپوزیشن میں تھے ہمیں ان سے شکایت بھی تھی اور ہمارے ساتھ کچھ معاملات میں امتیاز بھی برتا گیا لیکن ان کے کریڈٹ کے لئے ہمیں یہ بات کھنا پڑتی ہے کہ انہوں نے تمام ممبران اسمیلی اور تمام ممبران سینٹ کو یہ موقع دیا کہ وہ ایک خاص حد تک منصوبے تجویز کر سکیں۔ ان کا نفاذ صوبائی حکومتوں اور لوکل اداروں کے ہاتھوں میں تھا۔ ہمیں صرف اتنا اختیار تھا کہ ہم ان منصوبوں کو تجویز کر سکتے تھے اور ہماری ترجیحات کو پہلے سال میں پورا کرنے کی کوشش بھی کی گئی لیکن یہاں یہ صورت اختیار کی گئی ہے کہ ایک مخصوص سیاسی پارٹی من مانی کر رہی ہے۔ یہ دراصل دو سرا بنیادی اعتراض ہے کہ ہمارے استحقاق کی خلاف ور رسی ہو رہی ہے یعنی یہ کہ ایک کردار جو منتخب نمائندے پہلے سے ادا کر رہے تھے ان سے یہ کردار چھین لیا گیا ہے اور اس کے مقابلے میں اپنے سیاسی مقاصد کے لئے اور خاص طور پر ایسے افراد کو جنہیں عوام رو کر چکے ہیں، چور دروازے سے مسلط کرنے کی کوشش کی جارہی ہے، یہ اصول مساوات کے خلاف ہے۔
مالیات کو استعمال کرنے کا متابطہ یہ ہے کہ گورنمنٹ پارلیمنٹ کے ایکٹ کے ذریعے خرچ کرے۔ ۲ ملین روپے کا پرو گرام بجٹ کی منظوری کے بغیر رکھا گیا ہے۔ جونیجو صاحب کا پانچ نکاتی پروگرام باقاعدہ بحث کا حصہ تھا۔ مالیاتی بل میں پارلیمنٹ نے اس کی منظوری دی تھی اور اس کے بعد اس پر عمل ہوا تھا لیکن مجھے یہ علم نہیں ہے کہ آیا یہ سو بلین روپے کاور کس پرو گرام بجٹ کا حصہ ہے ؟ یہ ایک حقیقت ہے کہ جس انداز میں یہ پروگرام آیا ہے اور اس کو نافذ کیا جا رہا ہے، اس کے لئے ان مالیاتی ضوابط کا لحاظ نہیں رکھا جا رہا، جن کا بالعموم کسی بھی مہذب حکومت اور کسی بھی قانونی حکومت کے لئے احترام کرنا ضروری ہے۔ لیکن اگر اس میں کوئی پہلو ایسا ہے کہ جہاں آپ نے قانونی خلا کو پر کر لیا ہے تو مجھے اس کے اعتراف میں کوئی باک نہیں ہو گا۔
کرپشن میں اصنافہ
موجودہ صورت حال میں اس سے کرپشن کا دروازہ کھل گیا ہے، پہلے ہی یہ حکومت جو رویہ اختیار کئے ہوئے ہے، جو پالیسیاں اختیار کی جارہی ہیں اس سے کر پشن بڑی تیزی سے بڑھ رہی ہے جو ماضی میں تھی وہ مارشل لالہ کے دوران میں بڑھی اور آج یہ اس سے زیادہ بڑھی ہے اور اب اس کے ذریعہ سے آپ نے اس کے سیلاب کے لیے دروازے کھول دیتے ہیں۔ اس پر کوئی جواب دہی

نہیں ہے اور نہ ہی چیک کرنے کا نظام ہے، جو پبلک فنڈز کے اوپر ہونا ما ہے۔ اس بنا پر حکومت نے یہ ملک، قوم، اس ایوان اور یہاں کے نظام کے ساتھ ایک بڑی زیادتی کی ہے۔ اس پر میرے
چار بنیادی اعتراضات ہیں۔
ہے۔
پہلی چیز یہ کہ یہ سکیم آئینی سکیم کے خلاف ہے اور صوبائی خود مختاری کی خلاف ورزی
دوسری چیز یہ ہے کہ یہ امتیاز پر مبنی ہے۔
تیسری چیز یہ ہے کہ اس میں سیاست بازی ہے، ایک پروگرام کا آغاز ایسے انداز میں کیا
گیا ہے کہ جس کے نتیجے میں انتظامیہ تباہ ہورہی ہے۔ چوتھی چیز یہ ہے کہ اس کے ذریعہ سے کرپشن کے دروازے کھول دیئے گئے ہیں اور آخر میں یہ کہ دو صوبے، ایک آبادی کے اعتبار سے سب سے بڑا اور دوسرا علاقہ کے اعتبار سے سب سے بڑا، دونوں نے اس سکیم کو لینے سے انکار کر دیا ہے اور آزاد کشمیر کی حکومت نے بھی اس کو تسلیم نہیں کیا، اس طرح دراصل اس پروگرام نے ملک کو بانٹ دیا ہے، سیاسی فضا کو خراب کر دیا ہے اور جو تھوڑے بہت وسائل ہمارے پاس ہیں انہیں تعمیری کاموں میں صرف کرنے کی بجائے، دوسرے کاموں میں صرف کیا جارہا ہے۔ ایک طرف رونا رویا جاتا ہے کہ خزانہ خالی ہے اور دوسری طرف خزانے کو لٹانے کے لئے نت نئے طریقے اختیار کئے جارہے ہیں، یہ چیز ہر اعتبار سے قابل اعتراض ہے اور چونکہ اس کی بنا پر دستور اور دستوری اداروں کی حیثیت مجروح ہوئی ہے، پورا آئینی بندو بست تہ و بالا ہو گیا ہے، اس لئے یہ پروگرام دستور کی خلاف ورزی کی بنیاد پر اس
ایوان کے استحقاق کو مجروح کر رہا ہے۔
(۱۱-۵-۸۹)

